
					এই পাতাটির মুদ্রণ সংশোধন করা প্রয়োজন। 
সুরা নজম । X • 6 O
অনুচিত হয় । ২২। ইহা কতক নাম বৈ নহে তোমরা ও তোমাদের পিতৃপুরুষগণ যে নামকরণ করিয়াছে, পরমেশ্বর এতৎ সম্বন্ধে কোন প্রমাণ প্রেরণ করেন নাই, তোমরা কল্পনা ও তোমাদের মন যাহা ইচ্ছা করে তাহার অনুসরণ বৈ করিতেছ না, এবং সত্য সত্যই তাহাদের নিকটে তাহাদের প্রতিপালক হইতে ধৰ্ম্মালোক উপস্থিত হইয়াছে। ২৩ । যাহা ইচ্ছা করে মমুযোর জন্য কি তাছা হয় ? ২৪ । অনস্তর ঈশ্বরেরই ইহলোক ও পর
লোক । ২৫ । ( র, ১ )
এবং আজ্ঞা হওয়ার পরে যাহার প্রতি পরমেশ্বর ইচ্ছা করেন ও সম্মত হন সে ব্যতীত স্বগে অনেক দেবতা আছে যে তাহারা তাহাদের শফাআতে কোন ফল বিধান করে না। ২৬ । নিশ্চয় যাহার পরলোকে বিশ্বাস করে না তাহারা দেবতাদিগকে কন্যার নামে নাম করণ করিয়া থাকে । ২৭ । এবং তৎসম্বন্ধে তাহাদের কোন জ্ঞান নাই, তাহারা কল্পনাকে বৈ অমুসরণ করিতেছে না, এবং নিশ্চয় কল্পনা সত্যসম্বন্ধে কিছুই ফল বিধান করে না । ২৮ । অনস্তর যে আমার প্রসঙ্গ হইতে মুখ ফিরাইয়াছে এবং পার্থিব জীবন বৈ আকাঙ্ক্ষা করে নাই তাহা হইতে তুমি ( হে মোহম্মদ, ) মুখ ফিরাও । ২৯ । জ্ঞানসম্বন্ধে ইহাই তাহাদিগের সীমা, নিশ্চয় তোমার প্রতিপালক যে ব্যক্তি র্তাহার পথ হইতে বিভ্রান্ত হইয়াছে তাহাকে তিনি উত্তম জানেন এবং যে ব্যক্তি পথ প্রাপ্ত হইয়াছে তাহাকে তিনি উত্তম জানেন । ৩০। এবং স্বৰ্গলোকে যে কিছু আছে ও ভূলোকে যে কিছু আছে তাহা ঈশ্বরেরই, যাহারা দুষ্কৰ্ম্ম করিয়াছে যে রূপ কাৰ্য্য করিয়াছে তদনুরূপ তিনি তাহাদিগকে বিনিময় দান করিবেন ও যাহার সৎকৰ্ম্ম করিয়াছে তাহাদিগকে শুভ বিনিময় দান করিবেন। ৩১ ।

